ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
[bookmark: _GoBack]2023 թվականի մարտի 31-ին Բարձրագույն խորհրդի նախագահի թիվ Ե-2734 գրությամբ, հիմք ընդունելով «Հայաստանի Հանրապետության դատական օրենսգիրք սահմանադրական օրենքում փոփոխություններ և լրացումներ կատարելու մասին» 23․12․2022թ․ ՀՕ-575-Ն սահմանադրական օրենքի 36-րդ հոդվածի 10-րդ մասը, «Արդարադատության ակադեմիայի մասին» օրենքի 19-րդ հոդվածի 9-րդ  մասը, Օրենքի 36-րդ հոդվածի 9-րդ մասով նախատեսված որակավորման հատուկ ստուգմանը չմասնակցած կամ որակավորման հատուկ ստուգումը չհաղթահարած դատավորների համար Արդարադատության ակադեմիայում օրենքով սահմանված կարգով լրացուցիչ վերապատրաստում կազմակերպելու նպատակով, Արդարադատության ակադեմիային է ներկայացվել Բարձրագույն դատական խորհրդի առաջարկած առարկայական կուրսերը՝ 306 ակադեմիական ժամ տևողությամբ, ինչպես նաև լրացուցիչ վերապատրաստման ենթակա 12 ունկնդիրների ցուցակը: 
Նշված լրացուցիչ դասընթացների կազմակերպման համար կպահանջվի լրացուցիչ 1 836 000 դրամ ներառյալ ԱԱՀ (1խումբ x 306 ակադեմիական ժամ x 5000 դրամ = 1 530 000+20 տոկոս ԱԱՀ=1 836 000 դրամ):
ՀՀ գլխավոր դատախազի տեղակալի 2023 թվականի մարտի 2-ի թիվ 064/3725-23 գրությամբ, Ակադեմիային է ներկայացվել 2023 թվականին վերապատրաստման ենթակա դատախազների ցուցակը, որտեղ վերապատրաստման ենթակա դատախազների թիվը 76-ով գերազանցում է 2023թվականի պետական բյուջեով հաստատված ցուցանիշը։ Արդարադատության ակադեմիայի կառավարման խորհրդի 2022 թվականի դեկտեմբերի 15-ի թիվ ԿԽ-011/22/3 որոշմամբ հաստատվել է դատախազների տարեկան վերապատրաստման ուսուցման ծրագիրը, որտեղ պարտադիր վերապատրաստման ուսումնառության ժամկետը սահմանվել է 80 ակադեմիական ժամ։ Ընդ որում հատուկ մասնագիտական դասընթացների շրջանակներում յուրաքանչյուր դատախազ վերապատրաստվում է 40 ակադեմիական ժամ, ինչպես նաև ընդհանուր և հարակից մասնագիտական կամ հեռավար ուսուցման ձևով դասավանդվող դասընթացների մոդուլում ընդգրկված դասընթացների շրջանակներում՝ 40 ակադեմիական ժամ ծավալով։ Այսպիսով, ներկայացված ամբողջ ծավալով դատախազներին վերապատրաստելու համար անհրաժեշտ կլինի լրացուցիչ 5 464 320 դրամ, ներառյալ ԱԱՀ։ Անհրաժեշտություն կառաջանա ձևավորելու ևս 5 խումբ, 80 ական ակադեմիական ժամ տևողությամբ դասընթացների կազմակերպմամբ (5խումբ x 80 ակադեմիական ժամ x 5000դրամ = 2 000 000+20 տոկոս ԱԱՀ=2 400 000 դրամ):
«Արդարադատության ակադեմիայի մասին» ՀՀ օրենքով սահմանվում է, որ վերապատրաստման վայրից դուրս մշտապես բնակվող ունկնդիրներին Ակադեմիան պետական բյուջեի միջոցների հաշվին տալիս է տրանսպորտային, գիշերավարձի և այլ ծախսերի փոխհատուցում կամ կազմակերպում նրանց փոխադրումն ու բնակության ապահովումը: 
Սննդի ծախսերի փոխհատուցման չափը նախատեսվում է իրականացնել Ակադեմիայի ռեկտորի համապատասխան հրամանի հիման վրա, որով յուրաքանչյուր օրվա համար սահմանված է փոխհատուցում 3000 դրամի չափով, իսկ տրանսպորտային ծախսերի փոխհատուցման միջին արժեք է սահմանված 2200 դրամը՝ միջմարզային երթուղային ցանցի մրցույթով ներկայացված սակագների հիման վրա։ Վերապատրաստման վայրից դուրս մշտապես բնակվող դատախազների վերապատրաստման ծախսերի փոխհատուցման համար կպահանջվի 3 064 320 դրամ` ներառյալ ԱԱՀ (կից՝ հաշվարկը)։
	Վերապատրաստվողների սննդով ապահովման ծախսեր

	
	Ունկնդիր
	Օրերի քանակը
	Փոխհատուցման գումարը
	Ընդամենը

	Դատախազներ  /հեռաուսուցում ընտրած/
	38
	6
	3,000
	684 000

	Դատախազներ  /հեռաուսուցում չընտրած/
	38
	12
	3,000
	1 368 000

	Ընդամենը
	2 052 000

	Տրանսպորտային ծախսեր

	 
	Ունկնդիր
	Օրերի քանակը
	Փոխհատուցման  միջին գումարը
	Ընդամենը

	Դատախազներ /հեռավար ուսուցում ընտրած/
	38
	2
	2,200
	167 200

	Դատախազներ /հեռավար ուսուցում չընտրած/
	38
	4
	2,200
	334 400

	Ընդամենը
	501 600

	Ընդամենը  սննդով ապահովման, տրանսպորտային ծախսեր
	2 553 600

	ԱԱՀ 20%
	510 720.0

	Ամբողջը
	3 064 320



Դատական դեպարտամենտի ղեկավարի 2023 թվականի հունվարի 20-ի թիվ Ե-440 գրությամբ, Ակադեմիային է ներկայացվել 2023 թվականին վերապատրաստման և հատուկ ուսուցման ենթակա դատական կարգադիչների ցուցակը։ Համաձայն ցուցակի 2023 թվականին վերապատրաստման և հատուկ ուսուցման ենթակա պետական բյուջեով հաստատված 150 դատական կարգադրիչների փոխարեն 2023 թվականին ենթակա են վերապատրաստման և հատուկ ուսուցման թվով 213 դատական կարգադրիչներ (63-ով ավելի)։ Արդարադատության ակադեմիայի կառավարման խորհրդի 2022 թվականի դեկտեմբերի 9-ի թիվ ԿԽ-010/22 որոշմամբ հաստատվել է դատական կարգադրիչների վերապատրաստման և հատուկ ուսուցման ծրագիրը, որտեղ դատական կարգադրիչների վերապատրաստման համար սահմանվել է 22, իսկ հատուկ ուսուցման համար՝ 8 ժամ տևողությամբ դասընթացներ։ Ամբողջ ծավալով դատական կարգադրիչների վերապատրաստման և հատուկ ուսուցման համար անհրաժեշտ կլինի ձևավորել ևս 5 խումբ, 22 ական ակադեմիական  ժամ տևողությամբ դասընթացների կազմակերպմամբ (5խումբ x 22 ակադեմիական ժամ x 5000դրամ = 550 000+20 տոկոս ԱԱՀ=660 000 դրամ), իսկ ատական կարգադրիչների հատուկ ուսուցման 1 ժամվա արժեքը սահմանվել է 2000 դրամ։
 63 դատական կարգադրիչների հատուկ ուսուցման համար կպահանջվի 1 209 600 դրամ ներառյալ ԱԱՀ։ (63 դատական կարգադրիչ x 8 ժամ x 2000 դրամ+20տոկոս ԱԱՀ):
Ինչպես դատավորների և դատախազների պարագայում, վերապատրաստման վայրից դուրս մշտապես բնակվող դատական կարգադրիչներին Ակադեմիան պետական բյուջեի միջոցների հաշվին տալիս է տրանսպորտային, գիշերավարձի և այլ ծախսերի՝ Հայաստանի Հանրապետության օրենսդրությամբ սահմանված կարգով փոխհատուցում կամ կազմակերպում նրանց փոխադրումն ու բնակության ապահովումը, հաշվարկը՝ ստորև․

	Վերապատրաստվողների սննդով ապահովման ծախսեր

	
	Ունկնդիր
	Օրերի քանակը
	Փոխհատուցման գումարը
	Ընդամենը

	Դատական կարգադրիչներ
	31
	5
	3,000
	465 000

	Տրանսպորտային ծախսեր

	 
	Ունկնդիր
	Օրերի քանակը
	Փոխհատուցման  միջին գումարը
	Ընդամենը

	Դատական կարգադրիչներ
	31
	2
	2,200
	136 400

	Ընդամենը
	601 400

	ԱԱՀ ներառյալ
	721 680


Ընդամենը դատական կարգադրիչների վերապատրաստման համար կպահանջվի 2 591 280 (660 000+1 209 600+ 721 680) դրամ գումար։
Ընդհանուր առմամբ, «Վերապատրաստման ծառայություններ» ծրագրով պահանջվող անհրաժեշտ գումարը կկազմի 9 891 900 դրամ՝ ներառյալ ԱԱՀ։
Հարկ է նշել, որ իրականացվող «Վերապատրաստման ծառայություններ» ծրագրի արդյունքային ցուցանիշներ են համարվում ունկնդիրների թվաքանակը, ուսուցանվող առարկաների և ձևավորվող խմբերի քանակը: Ընդ որում ունկնդիրների թվաքանակը Ակադեմիային է ներկայացվում շահառու մարմինների կողմից յուրաքանչյուր տարի (տվյալ տարվա 4-րդ եռամսյակում կամ հաջորդ տարվա 1-ին եռամսյակում), իսկ ուսուցանվող առարկաները և վերապատրաստման տևողությունը սահմանվում է Ակադեմիայի կառավարման խորհրդի կողմից։
Այսպիսով, տարեկան արդյունքային ցուցանիշները փոփոխությունների արդյունքում կկազմեն.
Վերապատրաստվող դատավորների թվաքանակ-332
Վերապատրաստվող դատախազների թվաքանակ-251
Վերապատրաստվող դատական կարգադրիչների թվաքանակ- 213
Ուսուցման խմբերի քանակ-76
Վերը շարադրվածի համատեքստում, Ակադեմիայի գործունեության բնականոն ընթացքն ապահովելու նպատակով, խնդրում եմ Ձեր աջակցությունը ՀՀ պետական բյուջեից 2023 թվականի համար «Վերապատրաստման ծառայություններ» ծրագրով լրացուցիչ ներգրավել 9 891 900 (ինը միլիոն ութ հարյուր իննսունմեկ հազար ինը հարյուր) դրամ` ներառյալ ԱԱՀ։
Ելնելով վերոգրյալից, Նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել վերաբաշխում և փոփոխություններ, որով 9,891.0 հազ․ դրամ գումարի չափով կավելացվի 1149․ «Արդարադատության համակարգի աշխատակիցների վերապատրաստում և հատուկ ուսուցում» ծրագրի դրամական միջոցները։ Գումարի հատկացումը նախատեսվում է իրականացնել 1228 ծրագրի «31001․ Հակակոռուպցիոն կոմիտեի շենքային պայմանների ապահովում» միջոցառմամբ նախատեսված գումարի վերաբաշխմամբ, քանի որ Արդարադատության թաղամասի կառուցման շուրջ քննարկումները շարունակվում են և դեռ վերջնականապես չեն ավարտվել։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

2․ Կարգավորման նպատակը, ակնկալվող արդյունքները
Նախագծի ընդունման արդյունքում հնարավորություն կստեղծվի ապահովել շահառուների մարմինների կողմից Արդարադատության ակադեմիային ներկայացրած թվաքանակին համապատասխան ունկնդիրների վերապատրաստումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծն առնչվում է  նաև Հայաստանի Հանրապետության կառավարության  2021-2026թթ. ծրագրի 5.3 կետին, մասնավորապես, ապահովում է դատարանների, դատախազության արհեստավարժ կադրերով համալրումը։
 Նախագծի ընդունումը բխում է Կառավարության 2022 թվականի հուլիսի 21-ի Հայաստանի Հանրապետության դատական և իրավական բարեփոխումների 2022-2026 թվականների  ռազմավարությունը և  դրանից բխող գործողությունների ծրագիրը հաստատելու և Հայաստանի Հանրապետության կառավարության 2019 թվականի հոկտեմբերի 10-ի N 1441-Լ որոշումն ուժը կորցրած ճանաչելու մասին N 1133-Լ որոշման հավելված 2-ի 4-րդ և 5-րդ նպատակներից։
6

